
Abt Konrad und der Konvent des Klosters Stein verkaufen dem Komtur
Burkhard und den Bridern der Johanniterkommende in Rexingen den

Zehnten in Rexingen und Umgebung, der der Ungerichtszehnt genannt wird,
um 22 Mark Silber.

Rexingen, 1289. Nach September 23.

Cunradus divina permissione abbas totusque conventus monasterii in Stain
ordinis sancti Benedicti Constantiensis dyocesis omnibus presentium inspec-
toribus sinceram caritatem in domino cum notitia rei geste. Ne ea que ger-
untur per lapsum temporis ab humane fragilitatis memoria corruant, scrip-
turarum indiciis sunt memorie conmendanda. Noverint itaque universi, quod
cum monasterium nostrum predictum oppressum foret ob solutionem decime
in terre sancte subsidium concesse et ex aliis causis legitimis gravibus hone-
ribus debitorum et ab eisdem non posset aliquatenus nisi per venditionem
rerum nostri monasterii inmobilium liberari, nos habito tractatu sollempni
et premisso, qui in alienationibus rerum ecclesiasticarum est habendus et
premittendus iuxta canonicas sanctiones, bona nostri monasterii alienatio-
ni decrevimus esse exponenda. Et cum inter alios ad emptionem ipsorum
bonorum procedere volentes honorandi viri et in Christo dilecti frater Bur-
cardus conmendator ac universi fratres domus in Réachesingen ordinis sancti
Johannis Baptiste Jerosolimitani predicte dyocesis nobis maius et utilius pre-
tium obtulissent sui et ordinis sui nomine, receptis ab ipsis viginti duabus
marcis argenti puri et legalis ponderis in Horwe, quas nos ab ipsis recepisse
et in utilitatem evidentem nostri monasterii, videlicet exonerationem pres-
criptorum debitorum, quibus usure graves et dampna in obstagiis obsidum
accreverunt, fore conversas, presentibus scriptis confitemur proventus decima-
rum universos maiorum et minorum in villa et attinentiis ville Rachesingen,
que decima dicitur vulgariter Ungerihtzehende, nobis et nostro monasterio
proprietatis titulo pertinentes et hucusque a nobis pacifice receptos ipsis .
. conmendatori et fratribus domus predicte vendimus et eis vendidisse pre-
sentibus profitemur et in ipsos transferimus pleno iure, ita videlicet, quod
retento nobis et nostro monasterio directo dominio ipsi redditus et proven-
tus nec non obventiones quascunque evenientes de dicta decima habeant et
recipiant cum omni utilitate et commodo in futurum, et in signum directi
dominii nobis et monasterio nostro de utili dominio seu obventionibus ante-
dictis annis singulis tenentur exsolvere census nomine in festo beati Martini
unam libram denariorum Dtwingensium, quam libram quolibet anno post

iam dictum festum per nostrum certum nuntium debemus requirere in do-
mo Réachesingen predicta et eidem nuntio, per quem exigetur, eadem libra
est presentanda a tempore requisitionis huiusmodi infra proximos tres dies
vel si neglientes fuerint in solutione ipsius, tunc post dictos tres dies libra
sic neglecta in signum pene nobis est duplicanda, nec alia pena ipsos sequi
debet super canone non soluto. Adiectum est etiam, quod si super usufructu
decimarum prescriptarum ipsis in posterum per quoscumque sibi ius ven-
dicantes in decimis predictis vel usufructu earum questio moveatur, quod
nos ipsis warandiam prestare tenemur contradictione qualibet non obstan-
te, adhibitis per nos in omnibus et singulis supradictis verborum et gestium
sollempnitatibus debitis et consuetis. Et ut ea que premissa sunt et singula
ex eis per nos vel nostros successores nullatenus violentur, renuntiamus tam
pro nobis quam pro nostro monasterio nostrisque successoribus circa premis-
sa et singula premissorum beneficio restitutionis in integrum litteris a sede
apostolica vel aliunde impetratis aut etiam impetrandis defensioni non adhi-
bite sollempnitatis exceptioni non numerate pecunie non tradite non solute
doli mali auxilio deceptionis ultra dimidium iusti pretii statutis Herbipolen-
sis concilii et omnibus aliis statutis tam editis quam edendis et specialiter
impetrationi litterarum facte vel faciende a sede apostolica legatis eius vel
aliis quibuscumque et generaliter omni exceptioni defensioni et auxilio ac in-
dulgentiis tam in specie quam in genere et omnibus aliis, que possent obici
contra presentes litteras vel aliquid contentum in eis in toto vel in parte, qui-
bus mediantibus ea que premissa sunt vel ipsorum quodcumque possent per
nostros successores vel per nos aliquatenus violari. Ut autem hec premissa
omnia incommutabiliter perseverent, nos Cunradus abbas predictus ac om-
nes et singuli de conventu monasterii in Stain predicti premissis confitemur
interfuisse et ipsis consensum nostrum expressum et benivolum impendisse
et in ipsorum firmitatem incommutabilem huic instrumento sigilla nostra,
videlicet . . abbatis et conventus,! quibus utimur in hac parte et contenti
sumus, appendimus et esse decrevimus appendenda.

Acta sunt hec apud Réchesingen et consummata per nos in monasterio nostro
predicto presentibus Burcardo conmendatore domus predicte, Ber. priore in
Rotwil, Ulrico sacerdote dicto de Berne, C. dicto Behaime de Wile, Bur.
de Zwiveltun, C. de Rangadingen, C. dicto de Hovewise fratribus domus
in Rachesingen, Ulrico custode, Diethelmo preposito de Stain, Volmaro de
Nuwenegge, Ulrico de Clingenberg militibus, Ulrico rectore ecclesie in Nagelt,
Hainrico villico de Horwe, H dicto im Hove de Horwe et aliis pluribus fide
dignis, anno domini MCCLXXXIX., indictione tertia.

Ist, wie das folgende und die anhingenden Siegel beweisen, unrichtig.

Textabdruck folgt dem Original.

Siegel: 1) rund, 34 mm., in einem Schild 3 (2: 1 gestellte) Becher mit Fuss; Um-
schrift: + . S . FRIS . GOTFRIDI . DE . STOVFEN . (Der Siegler ist Johanniter,
s. Zeitschrift fiir die Geschichte des Oberrheins 1 (1850) - 39 (1885), N.F. 1=40
(1886) - [...], Bd. 30, S. 120, und vielleicht identisch mit dem Johannitermeister,
der z. B. 1294 in Fontes rerum Bernensium, 3, 583 genannt wird.) 2) spitzoval,
c. 42, 28 mm., wie es scheint, stehender Martyrer mit der Palme in der Rechten,
einen Stab in der Linken; Umschrift: S . DOMVS . . .. .. (wohl der Kommende
Rexingen).

Uberlieferung und Publikationen

Lagerort:
HStA Stuttgart

Signatur /Titel des Originals:
B 352 U 161

Uberlieferung und Textkritik:
Original. Abschrift im Kopialbuch HStA Stuttgart H 14 Nr. 4, S. 475.

Weitere Angaben

Sprache:
Lateinisch

Ausstellungsort:
Rexingen

Ortsindex:
Bernburg Wiistung (23326)
Bernburg, Rottweil, RW, W
Horb am Neckar Wohnplatz (7484)
Horb am Neckar, FDS
Klingenberg, Wigoltingen, Kt. Thurgau, Schweiz
Konstanz Wohnplatz (14442)
Konstanz, KN
Nagold Wohnplatz (6854)
Nagold, CW
Neuneck Wohnplatz (7442)
Neuneck, Glatten, FDS
Rangendingen Wohnplatz (16482)
Rangendingen, BL
Rexingen Wohnplatz (7504)
Rexingen, Horb am Neckar, FDS

Rottweil Wohnplatz (12416)

Rottweil, RW

Stein am Rhein, Kt. Schaffhausen, Schweiz
Weil der Stadt Wohnplatz (248)

WEeil der Stadt, BB

Zwiefalten Wohnplatz (16028)

Zwiefalten, RT

